
᭒᭓

ᬫ᭄ᬩᬦ᭄ᬳᬶᬗᭀᬂᬲᬧ᭄ᬢ᭞ᬬᬾᬓᬶᬯᬥᬸᬯᬤ᭄ᬯ᭟ᬢᬯᬦ᭄ᬧᬧ᭄ᬯᬭᬲᬸᬦ᭄ᬢᭂᬢᭂᬕ᭞ᬭᬾᬄᬭᬶᬂᬭᬵᬢ᭄ᬳᬶᬗᭀᬂᬳᬮᬄ᭞ᬬᬬᬳᬶᬗᭀᬂᬯᬸᬲ᭄ᬳᬮᬄ᭟ᬅᬦᬭᬶᬂᬲᬾᬢᬺᬖᭀᬭ᭞ᬲᬶᬦᭀᬫ᭄ᬧᬢᬶᬳᬫᭂᬚᬳᬶᬂ᭞ᬇᬓᬫᬃᬕ᭄ᬕᬦᬶᬂᬤᬸᬄᬓᬶᬢ᭟ᬫᬗ᭄ᬓᬦᬢᬶᬗ᭄ᬓᬄᬳᬶᬗ᭄ᬯᬂ᭞ᬯᬾᬯᬲᬶᬗ᭄ᬯᬂᬦ᭄ᬤᬢᬦ᭄ᬢᬢᬲ᭄᭞

ᬜᬯᬶᬲ᭄ᬲᬶᬭᬲᬶᬗᬜ᭄ᬚᬬ᭟᭚᭐᭚ᬧᬸᬧᬸᬄᬕᬶᬦᬤ᭚᭐᭚ᬬᬦ᭄ᬫᬗ᭄ᬓᬦᬲᬶᬭᬓᬭ᭄ᬯ᭞ᬳᬋᬧ᭄ᬲᬶᬭᬳᬓᬭᬶᬄ᭞ᬳᬦᬭᬶᬂᬳᬗ᭄ᬕᬦᬶᬗ᭄ᬯᬂ᭞ᬮᬓᬢᬲᬶᬭᬳᬸᬫᬦ᭄ᬢᬸᬓ᭄᭞ᬳᬦᬭᬶᬂᬭᬵᬢᬶᬗ᭄ᬯᬂ᭞ᬳᬬ᭄ᬯᬅᬭᬶ᭞ᬳᬭᬸᬭᬸᬩ᭄ᬭᬶᬂᬲ᭄ᬯᬦᬵᬕᬭ᭟ᬫᬸᬯᬳᬶᬂᬲᬶᬭᬭᬵᬫ᭞ᬤᬾᬦᬶᬂ

ᬤᬾᬲᬶᬳᬬᬄᬧᬢᬶ᭞ᬳᬬ᭄ᬯᬧᬸᬢᬾᬂᬲᬫᬗ᭄ᬓᬦ᭞ᬯᬬᬳᬶᬗᭀᬂᬳᬚᬚᬩᬸᬃ᭞ᬳᬦᬭᬶᬂᬳᬗ᭄ᬕᬦᬾᬂᬲᬶᬭ᭞ᬤᬾᬯᬶᬓᬮᬶᬄ᭞ᬳᬗᬯᬶᬲ᭄ᬋᬡᬦᬶᬂᬘᬶᬢ᭄ᬢ᭟ᬬᬦ᭄ᬲᬶᬭᬳᬲ᭄ᬯᬫᬶᬳᬶᬗ᭄ᬯᬂ᭞ᬳᬶᬗ᭄ᬲᬸᬦ᭄ᬫᬹᬥᬮᬕ᭄ᬬᬯᭂᬘᬶᬮ᭄᭞ᬳᬗ᭄ᬳᬶᬗ᭄ᬲᬸᬦ᭄ᬯᬸᬲ᭄ᬓᬭᬸᬥᬶᬭᬦ᭄᭞ᬭᬹᬧᬳᬦᬧᬾᬂᬘᬢᬹᬃ᭞

ᬬᬬᬶᬦᬶᬗ᭄ᬯᬂᬯᬸᬲ᭄ᬳᬾᬓ᭞ᬭᬵᬤᬾᬦ᭄ᬫᬦ᭄ᬢ᭄ᬭᬷ᭞ᬯᭂᬯᭂᬄᬲᬶᬭᬲ᭄ᬫᬵᬭᬾᬂᬘᬶᬢ᭄ᬢ᭟ᬦᭂᬳᭂᬃᬳᬗᭀᬮ᭄ᬤᬾᬯᬶᬓᬭ᭄ᬯ᭞ᬗᬭᬲ᭄ᬍᬫ᭄ᬩᬶᬳᬕᬦ᭄ᬢᬶᬕᬦ᭄ᬢᬶ᭞ᬧᬜ᭄ᬘᬓᬭᭀᬏᬦ᭄ᬭᭀᬚ᭞ᬧᬯᭀᬗᬦ᭄ᬍᬓ᭄ᬢᭀᬦ᭄ᬳᬮᬶᬗᬸᬲ᭄᭞ᬲᬂᬤᬾᬯᬷᬗ᭄ᬭᬱᬾᬗᬶᬂᬮ᭄ᬯ᭞ᬦᬾᬦᬾᬫᬗ᭄ᬓᬶᬦ᭄᭞ᬦᭀᬭᬯᬮᬶ

ᬘᬶᬢ᭄ᬢᬦ᭄ᬲᬂᬓᬭ᭄ᬯ᭟ᬭᬾᬄᬓ᭄ᬭᬱᬾᬂᬭᬱᬳᬬᬸᬳ᭞ᬳᬶᬧᬸᬦ᭄ᬢᬳᬩᬦ᭄ᬢᭂᬦ᭄ᬳᬭᬶᬲ᭄᭞ᬲᬶᬗ᭄ᬕᬶᬄᬢᬲᬶᬭᬭᬳᬤ᭄ᬬᬦ᭄᭞ᬳᬗ᭄ᬳᬶᬂᬲᬯᬸᬭᬶᬗᭀᬂᬮᬸᬧᬸᬢ᭄᭞ᬳᬸᬯᬸᬲ᭄ᬳᬖᬭᬶᬡᬶᬤᬸᬭᬵᬢ᭄ᬫᬓ᭞ᬢ᭄ᬭᬸᬲ᭄ᬳᬧᬢᬶ᭞ᬳᬦ᭄ᬤᬾᬢᬦᬦᬘᬶᬢ᭄ᬢᬫ᭄ᬯᬄ᭟ᬳᬦ᭄ᬤᬾᬲᬶᬭᬳᬫᬗ᭄ᬕᬸᬳ᭞ᬭᬵᬫᬵᬚᬶᬦ᭄ᬬ

ᬳᬦᬾᬂᬮᬢ᭄ᬭᬶ᭞ᬳᬬ᭄ᬯᬲᬶᬭᬳᬗᬍᬫ᭞ᬭᬾᬄᬲᬶᬭᬯᬸᬲ᭄ᬳᬗ᭄ᬮᬫ᭄ᬧᬸᬲ᭄᭞ᬭᬵᬫᬵᬚᬶᬦ᭄ᬬᬵᬦᬾᬂᬲᬾᬢᬺ᭞ᬫᬸᬯᬸᬲᬭᬶᬲ᭄᭞ᬲᬶᬭᬭᬵᬤᬾᬦ᭄ᬲᬶᬗᬜ᭄ᬚᬬ᭟ᬬᬸᬓ᭄ᬢᬶᬓᬤᬶᬲᬯᬸᬯᬸᬲᬶᬭ᭞ᬳᬦᭂᬳᭂᬃᬳᬗᬸᬦᬸᬲ᭄ᬓ᭄ᬭᬶᬲ᭄᭞ᬤ᭄ᬬᬄᬤᬾᬯᬶᬯᬶᬦ᭄ᬤᬶᬲ᭄ᬳᬗ᭄ᬭᬓ᭄᭞ᬳᬗ᭄ᬳᬶᬂᬲᬶᬭᬢᬦ᭄ᬧᬓᬸᬓᬸᬄ᭞

